
				এই পাতাটির মুদ্রণ সংশোধন করা প্রয়োজন। 
So निौथ-रिg ।
সমবেত আয়তন হইতে দৈর্ঘ্যে ও বিস্তারে বহু গুণ বড় { সূৰ্য্যদেহী হইতে এখনও যে সকল দহমান বস্তু, ভয়ঙ্কর বেগে উৎক্ষিপ্ত হইয়া, দশ মিনিটে দুই লক্ষ মাইলের পথ অতিক্রম করিয়া যায়, তাহারা সামান্য একটি গ্ৰহ কিংবা উপগ্রহের সমান। ফলতঃ, সূৰ্য্যের আয়তন, সূৰ্য্যগোলক-নিহিত আলোক ও উত্তাপের পরিমাণ, সে আলোর প্রখরতা, সেন, উত্তাপের প্রকার, এবং সূৰ্য্যের সর্ববিধ শক্তি ও সম্পদ চিন্তার অতীত পদার্থ। যদি জগদীশ্বরের এই অনন্ত জগতে সূৰ্য্য ও সৌর-জগৎ ভিন্ন আর কিছু না থাকিত, মনুষ্যের বুদ্ধি তাহা হইলে চিরকাল ইহা লইয়াই ব্যাপৃত রহিত। কিন্তু সে মনন্ত জগতের অনন্ত বিস্তারের মধ্যে সূৰ্য্য ও এই সৌর-জগৎ কোথায় ?
পূর্বে বলিয়াছি যে, সূৰ্য্য যেমন অগণিত তারার একটি তারা, আকাশস্থ তারকাচয়ও সেইরূপ এক একটি প্রখর জ্যোতিৰ্ম্ময় প্ৰচণ্ড সূৰ্য্য। সূৰ্য্য যে উপাদানে গঠিত, উছারাও প্রত্যেকেই সেই উপাদানে গঠিত। সূৰ্য্য যেমন আপনার তেজে আপনি আলোকময়, উহারাও সেইরূপ অতীন্তি সৃষ্টির অচিন্তনীয় কাল হইতে আলোকোজ্জ্বল। কিন্তু, উহার শুধু আলোক উত্তাপ বিষয়েই সূৰ্য্যসদৃশ নহে। উহার প্রত্যেকেই, সূৰ্য্যের মত, সহস্রকোটি-যোজন-বিস্তারিত পৃথক এক একটি সৌর-জগতের প্রাণ-প্ৰভাব অধীশ্বর-প্রত্যেকেই

	        এই পাতাটি অন্য কোনো ভাষায় উপলব্ধ নয়।

